
Pressecommuniqué vun der ACEL : D’ACEL spent de Gesamterléis vum Tournoi de Noël un zwou 
karitativ Organisatiounen. 

D’Association des Cercles d’Étudiants Luxembourgeois (ACEL) huet, wéi all Joer, hiren traditionellen 
Tournoi de Noël organiséiert – e sportlechen a gesellege Rendez-vous, dee vill lëtzebuergesch 
Student:innen zesummebréngt. 

Entspriechend hire Wäerter vu Solidaritéit a sozialem Engagement huet d’ACEL decidéiert, de gesamten 
Erléis vun dësem Evenement u sozial a karitativ Associatiounen ze spenden, déi sech fir d’Wuel vun der 
Gesellschaft asetzen. 

Dëst Joer ënnerstëtzt d’ACEL follgend zwou Organisatioune: 

• d’Association Luxembourg Alzheimer, déi Mënsche mat Demenz begleet, 

• souwéi Häerzkrank Kanner, eng Associatioun, déi Kanner mat Häerzkrankheeten an hir Familljen 

ënnerstëtzt. 

Béid Associatiounen hunn en Don vu 5.500 Euro kritt, wat engem Gesamtbetrag vun 11.000 Euro 
entsprécht, deen d’ACEL gespent huet. 

Mat dëser Initiativ wëll d’ACEL net nëmme wichteg Initiativen ënnerstëtzen, mee och jonk Leit fir 
d’Bedeitung vu Solidaritéit an zivilgesellschaftlechem Engagement sensibiliséieren. 

